Ni nani wanaopaswa kupata SP ya kuzuia
malaria?

* Wanawake wajawazito wanaoishi katika
maeneo, yenye maambukizi mengi ya
malaria kama vile: Magharibi mwa Kenya,
Nyanza na Pwani.

Ni nani ambao hawapaswi kupata SP ya
kuzuia Malaria katika ujauzito?

* Wanawake wajawazito ambao wana virusi
vya UKIMWI, wanaotumia dawa ya ‘Co-
trimoxazole chemoprophylaxis’

* Wale ambao huathiriwa na dawa zenye
kemikali ya ‘salfa’

Ni wakati gani, na ni kiasi kipi cha SP
anachopaswa kupata mwanamke mjamzito?

* Mwanamke mjamzito afaa kupewa SP kila
baada ya majuma manne katika kituo cha
afya (kutoka majuma 16-40 ya ujauzito)

* Mwanamke mjamzito humeza SP akiwa
katika Kliniki, mbele ya mhudumu wa afya

+ Mtu anaweza kuimeza SP hata akiwa na
njaa.

+ Dawa zenye ‘asidi ya folic’ zisimezwe na
mtu aliyemeza SP hadi baada ya siku 14 ili
zisiiathiri SP kufanya kazi inavyofaa mwilini.

‘Neti’ iliyotibiwa hutumiwa kwa nini?

* Netiiliyotibiwa huuwa mbu. Inapotumiwa
vizuri, humkinga mwanamke mjamzito dhidi
ya kuumwa na mbu.

Kwa nini mwanamke mjamzito ameze SP na
vile vile kulala ndani ya neti iliyotibiwa?

+ Zinapotumika pamoja huwa ni kinga
mathubuti (mbili hizi, haziwezi kutumiwa
mbadala)

Ni njia zipi zingine za kuzuia Malaria katika
ujauzito?

» Kupiga/kunyunyizia dawa za kuuwa wadudu
ndani ya nyumba kulingana na maagizo ya
mhudumu wa afya

»  Kutumia vifukuza mbu

Malaria ni ugonjwa
unaosababishwa na
viini vinavyoenezwa
kwa kuumwa na mbu




Malaria ni nini?

* Malaria ni ugonjwa unaojitokeza kama homa
inayoandamana na: maumivu katika viungo
vya mwili, kutokwa na jasho, kutetemeka,
kutapika na kupapatika kama aliye na kifafa.

* Malaria huletwa na viini vinavyoenezwa kwa

Dalili na ishara za malaria isiyo kali katika
ujauzito:

* Kuwa na homa (si lazima kila homa kuwa
malaria)

+  Kutetemeka

* Kutokwa na jasho

* Kupoteza hamu ya kula

+ Kuumwa na kichwa

*  Maumivu kwenye misuli na viungo

» Kuhisi kutapika na hata kutapika

KUMBUKA:

Unapojihisi kuwa na dalili na ishara zilizoelezwa
hapa, tafuta matibabu upesi katika kituo cha
afya kilichoko karibu nawe.

kuumwa na mbu aina ya ‘anopheles’ wa kike.

Maswali yanayoulizwa mara kwa mara na
majibu:

Malaria huzuiwa kwa nini katika ujauzito?

Ujauzito na maambukizi ya UKIMWI
huzidisha hatari za malaria

Wanawake wajawazito katika maeneo yenye
maambukizi mengi ya malaria wanaweza
kuugua malaria bila kuonyesha dalili au
ishara yoyote na huenda wakapatwa na:
ukosefu wa damu,kupata watoto wenye uzani
wa chini, kupoteza mimba au hata watoto
kufia tumboni.

ANTENATAL unic

Yampasa mtu kufanya nini ili kuzuia malaria
katika ujauzito?

Tembelea Kliniki kupata dawa ya SP ya
kuzuia malaria mara kwa mara mimba
inapofikisha umri wa mtoto kucheza tumboni
(majuma 16-20)

Lala ndani ya ‘neti’ iliyotibiwa kila siku hata
baada ya kujifungua

Kwa nini dawa ya SP hupeanwa kuzuia malaria
mara kwa mara katika ujauzito?

* SP ndiyo dawa pekee iliyoko ya kuzuia malaria
katika ujauzito.

* SP huzuia maambukizi ya malaria na huikinga
kondo (nyumba ya mtoto) dhidi ya viini
vinavyoeneza malaria.




